
Acharya MantrapusHpanjalih

ஆசார்யமந்த்ரபுஷ்பாஞ்ஜலி:

ஹரி: ௐ ।
நமோऽஸ்த்வநந்தாய ஸஹஸ்ரமூர்தயே ஸஹஸ்ரபாதா³க்ஷிஶிரோருபா³ஹவே

ஸஹஸ்ரநாம்நே புருஷாய ஶாஶ்வதே ஸஹஸ்ரகோடீயுக³தா⁴ரிணே நம:॥ 1॥
விஷ்ணுப்³ரஹ்மேந்த்³ரதே³வை: ரஜதகி³ரிதடாத்ப்ரார்தி²தோ யோऽவதீர்ய

ஶாக்யாத்³யுத்³தா³மகண்டீ²ரவநக²ரகராகா⁴தஸஞ்ஜாதமூர்சா²ம் ।
ச²ந்தோ³தே⁴நும் யதீந்த்³ர: ப்ரக்ரு’திமக³மயத்ஸூக்திபீயூஷவர்ஷை:

ஸோऽயம் ஶ்ரீஶங்கரார்யோ ப⁴வத³வத³ஹநாத்பாது லோகாநஜஸ்ரம் ॥ 2॥
பூர்ண: பீயூஷபா⁴நுர்ப⁴வமருதபநோத்³தா³மதாபாகுலாநாம்

ப்ரௌடா⁴ஜ்ஞாநாந்த⁴காராவ்ரு’தவிஷமபத²ப்⁴ராம்யதாமம்ஶுமாலீ ।
கல்ப: ஶாகீ² யதீநாம் விக³தத⁴நஸுதாதீ³ஷணாநாம் ஸதா³ ந:
பாயாச்ச்²ரீபத்³மபாதா³தி³மமுநிஸஹித:ஶ்ரீமதா³சார்யவர்ய:॥ 3॥

ப்³ரஹ்மாநந்த³ம் பரமஸுக²த³ம் கேவலம் ஜ்ஞாநமூர்திம்
த்³வந்த்³வாதீதம் க³க³நஸத்³ரு’ஶம் தத்த்வமஸ்யாதி³லக்ஷ்யம் ।

ஏகம் நித்யம் விமலமசலம் ஸர்வதீ⁴ஸாக்ஷிபூ⁴தம்
பா⁴வாதீதம் த்ரிகு³ணரஹிதம் ஸத்³கு³ரும் தம் நமாமி ॥ 4॥

நாராயணம் பத்³மப⁴வம் வஸிஷ்ட²ம் ஶக்திம் ச தத்புத்ரபராஶரம் ச
வ்யாஸம்ஶுகம் கௌ³ட³பாத³ம் மஹாந்தம் கோ³விந்த³யோகீ³ந்த்³ரமதா²ஸ்யஶிஷ்யம்

।
ஶ்ரீஶங்கராசார்யமதா²ஸ்யபத்³மபாத³ம் ச ஹஸ்தாமலகம் ச ஶிஷ்யம்

தம் தோடகம் வார்திககாரமந்யாநஸ்மத்³கு³ரூந்ஸந்ததமாநதோऽஸ்மி ॥ 5॥
விஶ்வம் த³ர்பணத்³ரு’ஶ்யமாநநக³ரீதுல்யம் நிஜாந்தர்க³தம்

பஶ்யந்நாத்மநி மாயயா ப³ஹிரிவோத்³பூ⁴தம் யதா² நித்³ரயா ।
ய:ஸாக்ஷாத்குருதே ப்ரபோ³த⁴ஸமயே ஸ்வாத்மாநமேவாத்³வயம்

தஸ்மை ஶ்ரீகு³ருமூர்தயே நம இத³ம் ஶ்ரீத³க்ஷிணாமூர்தயே ॥ 6॥

அக²ண்ட³மண்ட³லாகாரம் வ்யாப்தம் யேந சராசரம் ।
தத்பத³ம் த³ர்ஶிதம் யேந தஸ்மை ஶ்ரீகு³ரவே நம:॥ 7॥
கு³ருர்ப்³ரஹ்மா கு³ருர்விஷ்ணுர்கு³ருர்தே³வோ மஹேஶ்வர: ।
கு³ரு:ஸாக்ஷாத்பரம் ப்³ரஹ்ம தஸ்மை ஶ்ரீகு³ரவே நம:॥ 8॥
ஶ்ருதிஸ்ம்ரு’திபுராணாநாமாலயம் கருணாலயம் ।
நமாமி ப⁴க³வத்பாத³ம் ஶங்கரம் லோகஶங்கரம் ॥ 9॥
ஶங்கரம் ஶங்கராசார்ய கேஶவம் பா³த³ராயணம் ।
ஸூத்ரபா⁴ஷ்யக்ரு’தௌ வந்தே³ ப⁴க³வந்தௌ புந: புந:॥ 10॥
ஈஶ்வரோ கு³ருராத்மேதி மூர்திபே⁴த³விபா⁴கி³நே ।
வ்யோமவத்³வ்யாப்ததே³ஹாய த³க்ஷிணாமூர்தயே நம:॥ 11॥
(ஹரி ௐ ।
யஜ்ஞேந யஜ்ஞமயஜந்த தே³வா: தாநி த⁴ர்மாணி ப்ரத²மாந்யாஸந்
தே ஹ நாகம் மஹிமாந:ஸசந்தே யத்ர பூர்வே ஸாத்⁴யா:ஸந்தி தே³வா:॥)

நாநாஸுக³ந்த⁴புஷ்பாணி யதா²காலோத்³ப⁴வாநி ச ।
புஷ்பாஞ்ஜலிமயா த³த்தம் க்³ரு’ஹாண பரமேஶ்வர ॥ 12॥
இதி ஆசார்யமந்த்ரபுஷ்பாஞ்ஜலி:ஸமாப்தா ।

